
Oparirik onena: zaintza partekatzea 

Tere Saez  

Berdintasunerako teknikaria, Andrea-ko koordinatzailea 


Merkataritza eguna izatearekin batera, emakumeak gizarte honetan duen funtzioaren zaintzaile gisa batez ere inguruko ideiak adierazi izan dira Amaren Egunean. Jendea kontsumitzera bultzatzeko eta salmentak areagotzeko, emakumeei buruzko estereotipoak eta ideia tradizionalak transmititu eta zabaldu ditu publizitateak opariei dagokienez: etxerako eta ingurukoak zaintzeko tresnak, kosmetikoak, argaltzeko produktuak, bitxiak, arropa, loreak, liburuak, sakelako telefonoak... 

Beharrezkoa da amen funtzio soziala aitortzea, baina gizartean beharrezkoa den lan gisa, balioetsi, kontuan hartu (jarduera gabeen artean sailkatuta dago egun) eta, beharrezko gizarte baliabideak sortuta, gizaki eta gizartearen artean banatu beharrekoa. Ezinbestekoa eta garrantzitsua da zaintza gure bizitzan, bai eta gizarteak ondo funtziona dezan ere. Gaur egun, beste inork bezala egiten dute hori emakumeek, eta ez haurrez erditzeagatik bakarrik, baizik eta gizarteak horrela uste duelako, horrela agintzen duelako, eta horrela biziarazten duelako. Zeregin hori eman digu emakumeoi, zaintzaile izatea, eta guri bakar-bakarrik gainera, emakumeok hori geurezko bagenu bezala; egia esan, baina, ikasi eta eraiki egiten da hori, eta gizonei apenas erakutsi edo eskatzen zaie bete dezaten. Guraso funtzioa biek betetzea izango litzateke onena, inolako eskema edo aurreiritzirik gabe. Biek asetzea gizakiok sortzetik heriotzaraino dugun maitasun, afektibitate eta zaintza beharra. Eta, bide batez, zaintzak berekin dituen balioak politikarako eta gizarterako barneratuko balira, beste oilo batek joko liguke kukurruku, eta bidezkoagoa ez ezik, askoz ere atseginagoa eta gozoagoa izango litzateke mundua guztiontzat. 

Tamalez, baina, ama askotarikoak daude gaur egun, bakoitzak bakarra eduki arren; horixe da interesgarriena. Hainbat emakume eta ama eredu daude, eta emakume izatea ez dago nahitaez amatasunarekin lotuta; ez da nahitaezkoa seme-alabak edukitzea emakume osoa izateko. Horiek horrela, etxean eta etxetik kanpo lan egiten dutenak daude (gehienak) leher eginda bukatzen dute, noski; kirola, irakurtzea, landareak zaintzea, sukaldaritza, lantxoak egitea eta abar gustuko dutenak; umezale izan arren Jainkoak emandako seme-alaba guztiak edukitzea ezinezkoa dela dakitenak edo, gizarte honetan lana eta familia uztartzeko baliabiderik ez dagoelako eta gizonezkoek zeregin horietan (zaintzan) gutxi parte hartzen dutelako, nahi hori geroratu egin behar dutenak; seme-alabak pozik zaintzen dituztenak eta lan hori aukera gisa planteatzen dutenak, lan hori gizon-emakumeek egin dezaten nahi dutenak, edo ama izan nahi ez dutenak. Gizarte bizitza, politika, lana eta bidaiatzea maite dituztenak; aisialdiari uko egin nahi ez diotenak; babes emozionala eta fisikoa eskainiz, beti atzean egon direnak, itxaropena sekula ere galdu gabe seme-alaba desagertuen egoera argitzeko borrokatu direnak, besteak beste; eta gatazka politikoetan beren seme-alabek zergatik sufritu behar duten, eta horiek ikusteko edo hurbil edukitzeko eskubidea zergatik ukatzen dieten ulertzen ez dutenak. Existitu hutsarekin gatazkak humanizatzen dituztenak, baldintza gabeko maitasuna eskainiz eta beren senideen sufrimendua amai dadin nahi izanda. Horiei guztiei, Amaren Egunak bizitzako zati hori desager ez dadin balio dezan, balioetsi eta duen izena eman diezaiogun ugaltze lana eta gizonek ere gizakiaren zati horretan parte hartzearen aldeko apustua egin dezagun, nahiz eta bizitzako alde guztiak bateragarri egiteko modua emango duten baliabide beharrezkoak eduki. Guztiok izan behar dugu zaintzaile, geure buruetatik hasita. Hauxe dugu opari ona: geure buruak maitatu eta mimatzea. Eta kontsumistak ez diren beste hainbat oparitxo ere iradokiko ditut: atseden eta aisialdi txekeak; lisatzen eta garbigailua jartzen ikastea; 2006ko sanferminetan neure kabuz moldatuko naizela zin egitea, arropa, askari eta bestelakoekin inor nazkatu gabe; nire jostailu eta gauzak jasotzea; haurra beldurrik gabe hartu eta zapia aldatu, bainatu eta paseatzeaz gain, afaria eman eta haurtzaindegira eramatea. Gurasoen behar afektiboak asetzea. Ez pentsatzea emakumeak egingo duela. Beharrezko haurtzaindegiak eskatzea, urtean 1.110 haur kanpoan gera ez daitezen, edo adinekoentzako etxeak eta, batez ere, ama-emakume funtzio gisa ordez duintasunez eta behar den bezala tratatzea zaintza, hau da, lan gisa. Garrantzitsua iruditzen zait Europako Gizarte Foroan ere horri buruz mintzatzea, beste mundu bat lortzeko. 

